
Fèy enfòmasyon

Peman pou Ranvwa oswa Peman  
Prestasyon ak Avantaj Asirans Chomaj Ou
Nan dat 29 mas 2013, Gouvènè Andrew M. 
Cuomo te siyen yon kantite refòm nan sistèm 
Asirans Chomaj Eta New York pou fè refòm sa 
yo vin pran fòm lwa. Refòm sa yo nan avantaj 
patwon yo ak moun ki fè reklamasyon yo 
avèk ranfòsman Fon Fidisyè ki peye avantaj 
pou moun ki fè reklamasyon yo epitou avèk 
ogmantasyon pousantaj avantaj yo pou travay 
ki nan chomaj yo apati mwa oktòb 2014. 
Chèche jwenn plis enfòmasyon sou sitwèb 
http://labor.ny.gov/ui/ui-reform-claimants.shtm. 

Fèy enfòmasyon sa a ap fè ou konnen kijan 
peman pou ranvwa oswa peman prestasyon 
ka afekte kalifikasyon ou pou resevwa avantaj 
Asirans Chomaj.

Kisa nou konsidere kòm peman pou 
ranvwa oswa peman prestasyon? 
Lwa sou Asirans Chomaj defini peman pou 
ranvwa kòm peman yon patwon fè ba yon 
anplwaye akòz separasyon nan travay la. 
Peman prestasyon konsidere kòm peman pou 
ranvwa. Peman an ka fèt kòm yon seri peman 
oswa kòm yon sèl vèsman.

Peman pou ranvwa/peman prestasyon pa gen 
peman pou pansyon, retrèt, konje akimile ak 
asirans sante ladan oswa peman pou avantaj 
chomaj siplemantè ladan. 

Peman WARN – peman ki fèt anba Lwa 
sou Notifikasyon Ajisteman ak Resiklaj 
Travayè (Worker Adjustment and Retraining 
Notification Act) (Atik 25-A Lwa sou Travay) – 
pa konsidere kòm peman pou ranvwa/peman 
prestasyon. Lwa WARN endike yo pa ka bay 
refi pou avantaj Asirans Chomaj oswa yo pa 
ka redui avantaj yo akòz peman anplwaye a 
resevwa anba Lwa WARN.

Èske peman pou ranvwa/peman 
prestasyon ki fèt an yon sèlman vèsman 
trete yon fason diferan avèk peman ki fèt 
sou yon peryòd tan?
Non. Okenn peman pou ranvwa/peman 
prestasyon ou resevwa nan 30 jou apre 
dènye jou travay ou, kit se tankou yon sèl 
vèsman oswa an peman yo fè ba ou sou yon 
peryòd tan, pa ka afekte avantaj ou anba 
refòm Asirans Chomaj. 

Anjeneral, peryòd tan peman an yon sèl 
vèsman konsène a ap eksplike aklè nan 
akò oswa plan peman pou ranvwa/peman 
prestasyon ou. Si se pa sa, Sant Reklamasyon 
Depatman Travay nan Telefòn ap detèmine 
peryòd tan peman an yon sèl vèsman an 
konsène. Y ap gade salè mwayen ou touche 
pa semèn anvan dediksyon oswa salè 
mwayen pa semèn anvan dediksyon trimès 
almannak ou touche pi plis lajan an nan 
peryòd debaz ou* pou detèmine kantite tan 
peman pou ranvwa/peman prestasyon an yon 
sèl vèsman konsène.

Si mwen resevwa peman pou ranvwa/
peman prestasyon, èske sa ap afekte 
avantaj mwen yo?
Si ou resevwa peman pou ranvwa/peman 
prestasyon anvan 30 jou apre dènye jou 
travay ou, ou p ap kalifye pou resevwa 
avantaj yo imedyatman si:

•	 Peman ranvwa/peman prestasyon 
ou pa semèn pi plis pase pousantaj 
avantaj Asirans Chomaj maksimòm ou 
pa semèn; oswa



•	Patwon ou te ba ou yon peman an yon 
sèl vèsman epi kantite lajan peman 
pwopòsyonèl pa semèn nan pi plis 
pase pousantaj avantaj Asirans Chomaj 
maksimòm pa semèn ou.Ou ka kalifye 
pou touche avantaj yo si:

•	 Kantite lajan peman pou ranvwa/peman 
prestasyon pa semèn nan se menm avèk 
pousantaj Asirans Chomaj maksimòm pa 
semèn oswa pi piti pase li; 

	 oswa

•	Peman pou ranvwa ou nan travay oswa 
pou prestasyon ou sispann epi ou gen 
ase salè nan peryòd* debaz ou pou fè 
yon reklamasyon.

Si ou resevwa premye peman pou ranvwa/
peman prestasyon ou nan plis pase 30 jou 
apre dènye jou ou te travay, w ap kapab 
resevwa avantaj Asirans Chomaj si ou satisfè 
lòt kondisyon pou kalifye yo.

Si ou pa byen konnen si ou pral resevwa 
oswa p ap resevwa peman pou ranvwa/
peman prestasyon, ou ta dwe aplike pou 
avantaj yo epitou ou ta dwe kite nou 
detèmine si ou kalifye. Men, ou fèt pou rele 
Sant Reklamasyon nan Telefòn touswit si 
ou resevwa yon peman pou ranvwa/peman 
prestasyon anvan 30 jou apre dènye jou 
travay ou. Si ou pa rele nou touswit, ou ka 
resevwa yon peman anplis epi w ap gen pou 
remèt lajan sa a. Ou ka jwenn lòt sanksyon 
pou sa tou.

Kijan pou mwen konnen kisa dènye jou 
travay mwen te ye pou objektif peman 
pou ranvwa/peman prestasyon an?
Dènye jou travay ou se dènye ou te travay 
toutbon oswa dènye jou ou nan konje 
peye, tankou vakans oswa konje medikal ki 
pwograme. 

P825HC (9/15) Depatman Travay Eta New York se yon Patwon/Pwogram ki Bay Opòtinite Egalego pou Tout Moun. Gen èd ak sèvis oksilyè ki disponib pou moun ki andikape depi yo fè demann lan.

Èske m ap kalifye pou Èd pou Ajisteman 
Metye [Trade Adjustment Assistance 
(TAA)] oswa Alokasyon pou Re-Ajisteman 
Metye [Trade Readjustment Allowances 
(TRA)] si mwen resevwa peman pou 
ranvwa/peman prestasyon?
Si ou resevwa peman prestasyon sa p ap 
afekte kalifikasyon ou pou TAA. Men, sa ap 
afekte kalifikasyon ou poutèt ou resevwa 
TRA. TRA se yon alokasyon yo ka peye 
ou chak semèn apre kalifikasyon ou pou 
avantaj Asirans Chomaj fini. Pou ou kapab 
kalifye pou TRA, ou dwe kalifye pou avantaj 
Asirans Chomaj anvan. Sa vle di ou p ap 
kalifye pou TRA si lè ou te resevwa peman 
pou ranvwa/peman prestasyon sa te fè ou 
pa kalifye pou avantaj Asirans Chomaj. 

Tanpri sonje: Menmsi ou ka pa kalifye 
okòmansman pou avantaj Asirans Chomaj 
pandan w ap resevwa peman pou ranvwa/
peman prestasyon, ou ka vin kalifye pou 
avantaj asirans chomaj lè peman pou 
ranvwa/peman prestasyon ou yo fini. 

Èske yo ka itilize peman pou ranvwa/
peman prestasyon pou detèmine yon 
nouvo reklamasyon apre peryòd peman 
pou ranvwa/peman prestasyon an fini.
Non. Nou kapab itilize sèlman salè pa èdtan 
oswa salè pou vrè travay pandan peryòd 
debaz* yon nouvo reklamasyon pou detèmine 
yon nouvo reklamasyon. 

Pou jwenn plis enfòmasyon sou peman pou 
ranvwa/peman prestasyon, tanpri tcheke 
Kesyon Moun Poze Souvan sou sitwèb 
nou nan www.labor.ny.gov/ui/claimantinfo/
reform-faq.shtm. 

* Peryòd Debaz: Kat (4) trimès almannak 
konplè lè ou te dwe touche yon kantite 
minimòm salè pou kalifye pou avantaj 
Asirans Chomaj.

